Pedwar

(Cyfres Mellt: Pedwar, Lleucu Roberts, Y Lolfa, 2013)

‘Jaaaaaawl!” sgrechiodd Nel ar &l i'r tun cawl tomato ei tharo’n
glatsh ar ei thrwyn.

Cai oedd wedi’i daflu ati, with gwrs, ac roedd e wedi diflannu gan
gario powlennaid o rawnfwyd cyn i'r gwaed ddechrau llifo o drwyn
ei chwaer. Am unwaith, wnaeth Ari ddim rhuthro i geisio cadw’r
ddysgl yn wastad rhwng ei frawd a’i chwaer iau. Roedd e wedi cael
llond bol ar y cweryla di-ben-draw rhwng Cai a Nel.

Aeth Ari allan i haul y prynhawn yn lle ceisio cadw’r heddwch, a
gadael Nel i sgrechian. Cai Mags ddelio a’r argyfwng y tro hwn,
barnodd Ari. Hi oedd yr hyna o’r pedwar ohonyn nhw. Doedd hi
ddim yn deg mai fe oedd bob amser yn gorfod plismona ei frawd
a’i chwaer iau, ac yntau ond newydd droi’n dair ar ddeg ei hun.

Eisteddodd Ari ar y wal garreg rhwng lle roedd yr afr yn byw a lle
roedd yr ieir yn pigo. Doedd dim golwg o’r ieir, ond roedd yr afr yn
bwyta hen fatres gwely babi rhacs (y matres gwely oedd yn rhacs,
ddim y babi: doedd dim babi wedi bod yng Nghoed Helyg ers
amser).

Pendronodd Ari dros ddiflaniad yr ieir. Os oedd cadno wedi’u cael
yn bryd o fwyd, o ble oedden nhw’n mynd i gael wyau? Doedd
fawr o obaith y byddai’r afr yn dechrau dodwy. Stwff diflas oedd ei
llaeth fel oedd hi, ac roedd y syniad o orfod byw ar hwnnw yn troi
stumog Ari.




Darllenwch ran gyntaf y stori eto.
Ticiwch cywir neu anghywir ar gyfer pob brawddeg.

Cywir Anghywir

Merch ydy Nel.

Mae Ari yr un oedran & Nel a Cai.

Mae Cai yn taflu powlennaid o rawnfwyd at ei
chwaer.

Mae trwyn Mags yn gwaedu ar 6l cael ei fwrw
gan dun.

Dewiswch a chopiwch un gair sy’n dangos bod trwyn Nel yn
gwaedu’n gas.

@ Edrychwch ar y testun yn y bocs.

Tanlinellwch yr ymadrodd sy’n dangos bod Ari, fel arfer, yn ceisio
cadw heddwch rhwng ei frawd a’i chwaer.

Am unwaith, wnaeth Ari ddim rhuthro
i geisio gadw’r ddysgl yn wastad
rhwng ei frawd a’i chwaer iau.

@ Tynnwch 4 llinell arall i ddangos pwy oedd yn gwneud beth.

Mae un wedi’i wneud yn barod.

Mags dianc

Cai sgrechian

Cai mynd allan i'r heulwen
Ari plentyn hynaf y teulu
Nel anafu ei chwaer

Beth rydych chi wedi'i ddysgu am y cartref ar 6l darllen y

?
darn hwn’ Ticiwch 1

Roedd tri o gwn yno.

Roedd cathod a geifr yno.

Roedd plismon yn gofalu am vy lle.

Roedd ieir a geifr yno.

Beth rydych chi wedi'i ddysgu am deimladau Ari ar 6l darl-
len y darn hwn?

Ticiwch 2

Mae’'n poeni am gael bwyd i'r teulu.

Mae’'n casau byw ar fferm.

Mae’n hoff iawn o laeth afr.

Mae e wedi diflasu ar ymladd ei frawd a’i chwaer.

Mae'n gweld eisiau ei dad.

Rhowch y digwyddiadau yn eu trefn o 1-5.
Mae un wedi’i wneud yn barod.

Nel yn llefain.

Cai yn diflannu o'r ty.

Ari yn poeni am fwyd i'r teulu.
Tun o gawl yn bwrw trwyn Nel.

Ari yn anwybyddu’i drafferthion
trwy fynd allan o’r ty.

